
หน้ารับเคล้า ผูก ๖ ธัมม์มูลศาสนาข้าเขียนปางเมื่อปฏิบัติครูบาเจ้าญาณ

สมุทร วัดศาลา เมืองนครไชยวันน้ันแล อุปนันลิขิตบ่งามแลนายเหย

ขอเป็นประจัยแก่ข้าแล มูลศาสนาผูก ๖ ตุ๊ขนานชินาลิขิตตะ

ปางเมื่ออยู่ปฏิบัติครูบาเจ้าญาณสมุทรวัดศาลา นครราชบุรี

ปีดับเล้า จุทพะทะได้ ๑๑๘๗ เดือน ๑๑ แรม ๑๓ ค�่ำ

พร�่ำว่าได้วัน ๕ ไทก่าเม็ด สระเด็จแล้วยามแถลค�่ำแล

ต�ำนานมูลศาสนา ผูก ๖ 

	 กันว่าเจ้าไทหื้อแล้วมังคละกิจจะลักขณะยามดีบ่ห้ือครา นักปราชญ์ 

ทั้งหลายก่บอกราชเทวียังคนผู้รู ้ผู ้ดีหื้อแรกก่อไจ้ๆ ลวดหื้อไว้ปืนมังคละธนู

ภายในหั้นแล มหามังคละเจติยะมีกาลบ่นานก่บริมวลงามชุอันหั้นแล ถัดนั้น

มหาเถรเจ้าทั้งหลายห้าร้อยตนจักใคร่ขงขวายหื้อเป็นบุญแคว่นมากแก่นาง

จามเทวี ก่คระนิงว่าสันนี้ ดูรามหาราชเทวี มหาเจติยะเจ้าก่แล้วชุอันแท้แล 

ค่อยปรารมบุญอันใหม่ ตูจักใคร่ให้กระท�ำพุทธเจ้าตนงามประหมานเท่าตน

มหาราชเทวีทายิกากับฐะปันนาธาตุพระเจ้าภายใน จักเป็นที่สักการะปูจาแก่

คนแลเทวดาถ้วนศาสนา ๕ พันปี ก่เป็นอันควรดีหลีชะแล เมื่อน้ันนางจามเทวี

ได้ยินค�ำดีแต่เจ้าภิกขุสังฆะอันจารจากองบุญเซิ่งตนดั่งอั้น ก่รับปฏิญานขานว่า

สาธุ แล้วนางก่หื้อช่างผู้ฉลาดหื้อแทกขนาดด้วยลวงสูงพุทธรูปเจ้าตนงามค้อม

ค่าคิงนางวันนั้นแล ยังสรีระธาตุอันนางได้น�ำเอามาแต่ศาสนาในเมืองละโว้พ้น 

จักใคร่ฐะปันนาในพุทธรูปเจ้าตนใหม่ นางก่ใส่ไว้กับด้วย

	 โกศค�ำเป็นกระจ�ำน�ำไว้ไหว้แลปูจาครบย�ำ เหตุหื้อเป็นสิทธิกัมม์แก่คน

ท้ังหลายทั้งมวลก่จักควรปรารถนาเอาสัมปัตติต่อหน้าอันจักหื้อบัวระมวลชุ

อันแท้ชะแล ถัดน้ันพุทธรูปพร�่ำมีหลายตน เสนานางทั้งหลายหมายมีต้นว่า

พญาแข่งเหล็กแลพญาบ่อแพก เขากระท�ำแลคนแลตนวันนั้นแลถัดนั้นนา

งก่หื้อมีก�ำแพงแวดล้อมประกอบด้วยต้นพร้าวต้นตาล มีประหมานมากดี

หลีวันน้ันแลกันว่าที่อยู่ชาวเจ้าก่บัวระมวลท้ังมวลนั้น นางก่ไหว้สังฆะเจ้าแล

ขอเรียนว่า ข้าแห่งสังฆะทั้งหลายข้าหื้อกระท�ำที่อยู่แก้วทั้ง ๓ ก่แล้วบัวระมวล

งามชุอันหนี้แล จักควรหื้อข้ากระท�ำกิจจะชื่อรือเล่านี้จา ข้าน้อยขอเรียนแด่ 

เม่ือนั้นมหาเถรเจ้าตนแก่เจียรจากับด้วยนางว่า เออ กิจจะทั้งมวลอันกระท�ำใน

120ตำ�นานมูลศาสนา

แก้วทั้ง ๓ ก่เป็นอันบัวระมวลงามชุอันดีหลีแล ที่นี้มหาราชเทวีเราหื้อแปลง

ที่อยู ่ส�ำราญแก่หมู่โยธาทั้งหลายควรชะแล เมื่อนั้นธัมมิกราชเทวีตนเป็น 

สัปปุริสานาอันว่าอันองอาจจักได้อนุญาตแต่ครูตนก่จิ่งขงขวายจารจากับด้วย

	 นักปราชญ์ผู้ฉลาดในปฐวีภูมิอันสินิทธะประกอบด้วยสิริฐะวาจา พร้อม

กับด้วยโยธาแลก่เวียก บ่ห้ือแผกแลยามลัคนาแลนักขัตตะฤกษ์ ก่จ่ิงแวด 

จตุรัสสะที่เรือนหลวงเป็นมังคละประสาททัพพะสัมภาระเน้อ นางอันมาบ ่

ขาดไหว้แล้วในตระบดัเดียวนัน้ เปิงปันหมูโ่ยธาพิจารณาส่วนตนก่แล้วยงัไตรรตันะ

แก้วก่หื้อนิมนต์มาชุแห่ง เพิงให้แต่งมังคละกิจจะบ่ห้ือแผกผิดตามจารีต 

บัวราณวันนั้นแล นางจามเทวีได้คุ้มอุดมสมแก่ราชเคหา นางก่ขึ้นบัวระโภคหา

โศกบ่ได้สักยาม เหตุปฏิบัติตามค�ำสอนพ่ออันหากสั่งท้าวมาชุอันวันนั้นแล แต่

นั้นไปบ้านอันน้ันเป็นอันสุขใจแก่ไพร่ไททุกคนดีหลี เหตุอั้นนางก่จิ่งใส่ชื่อว่า 

รัมมะคามวันนั้นแล กาลเป็นอันมายืนยาวคราวไกลอักขระบัวระมวลปรากฏว่า 

ระมัก มาต่อเท้าเถิงกาลบัดนี้แล เม่ือนั้นสุกกะทันตะระสีกับนายคะวะยะนั้น 

ใช้คนมาบอกข่าวสารแก่เจ้าสุเทวะระสีว่า เจ้าหื้อเรากับทั้งนายคะวะยะน�ำเอา

ของฝากไปขอเอานางจามเทวแีห่งส�ำนกัพญาละโว้พ้น พญาก่หือ้มาแก่ตูท้ังหลาย 

ก่มารอดท่านี้แล เจ้าระสีเยียะมา

	 รับเอาตูทั้งหลายเทอะ เมื่อนั้นวาสุเทวะระสีได้ยินข่าวสารนางมารอด

ท่าหัน้ เจ้าระสวีาสเุทวะ ก่บงัเกิดใจยนิดีนกัจิง่ห้ือตกีลองป่าวแก่ชาวเมอืงทัง้มวล 

ห้ือมีเครื่องปูจาการอาหารของกินมารับเอานางมาอยู่ที่ ๑ หนวันออกแห่ง 

ท่ีพระพุทธเจ้ามายืนท�ำนวายบัดนั้นแทบน�้ำแม่ระมิงนั้น ก่ห้ือแปลงที่อยู่แห่งตน

กับทั้งริพลวันน้ันแล เมื่อนั้นวาสุเทวะระสีก่ลงมาแต่ตีนดอยก่จิ่งป่าวริพลทั้ง

หลายหื้อหาวัตถุทานมากนั้น อันควรแก่ชาวเจ้าสังฆะอันมากับด้วยนางจามเทวี

น้ัน ถัดนั้นหื้อหาวัตถุอันควรถวายแก่นางราชเทวี ถัดนั้นหื้อหาวัตถุอันควรเป็น

ของสบายแก่ริพลทั้งหลายอันมากนักกับด้วยนางนั้นถัดนั้นหื้อหาวัตถุอันควรปู

จาสหายตนคือว่า เจ้าสุกกะทันตะระสีน้ัน ก่มาต้อนมารับพร้อมชุคนวันนัน้แล 

เมือ่น้ันวาสเุทวะระสกีบัสุกกะทนัตะระสจีกัใคร่เอานางมาอยูเ่มืองละพนูนี ้ ก่จ่ิง

ป่าวริพลโยธาหื้อหาเครื่องอภิเษกนางเป็นต้นว่า น�้ำอบน�้ำหอม

	 คันธะจวนจันท์ชุอัน เขาได้พร้อมชุอันแล้วก่น�ำเอามาถวายแก่เจ้าระสี

วาสุเทวะหั้นแล เจ้าระสีก่จ่ิงหื้อแปลงเสนาสนะที่อยู่แล้ว ที่อันจักอภิเษกนาง

น้ันแล้ว เจ้าระสีจ่ิงเจียรจากับด้วยสุกกะทันตะระสีว่า ดูราสหายเราหื้อแต่ง

เครื่องอันจักอภิเษกนางจามเทวีหื้อเป็นเจ้าแก่เมืองละพูนก่บัวระมวลควร

อภิเษกแลจา เจ้าสุกกะทันตะระสีขานค�ำสหายตนว่า ผิว่าแต่งแล้วบัวระมวล

ควรชะแล เมือ่นัน้วาสเุทวะระสจีิง่หือ้หายวัค�ำมาแม่นสกุกะทนัตะระสก่ีดก่ีอ�ำลา

สหายตน ก่เมือสู่ที่อยู่แห่งตนในเมืองละโว้โพ้นหั้นแล พั่นนางจามเทวีน้ันก่ 

เสวยสัมปัตตเิป็นนางท้าวนางไว้ในเมืองนัน้แล นางก่ห้ือกระท�ำกฏุวีหิารทัง้หลาย 

เป็นท่ีอยูช่าวเจ้าห้าร้อยตนอนัมากบัด้วยนางแต่เมอืงละโว้โพ้นมานัน้ แล้วก่อปุฐาก 

ด้วยจตุปัจจะยะสักกัจจะคารวะวันนั้นแล เมืองอันนี้ชื่อว่า หริภุญไชยนี้ เหตุเจ้า

ระสีหื้อกองค�ำแลอภิเษกนางวันนั้นแท้ไส้ มานางจามเทวีได้เป็นพญา

	 ได้ ๗ วัน ก่ประสูติได้ลูกชาย ๒ คน คือฝาแฝดว่าทรงคัพภะมาแต่เมือง

ละโว้นั้นแล ออกมาแล้วนางก่ใส่ชื่อผู้พี่ว่าเจ้ามหันตะยัสสะ ผู้น้องอินทะวะระ 

เหตุกุมารทั้ง ๒ นั้นมีรูปงามเสมอกันแท้ดีหลีแล เม่ือนั้นเมืองหริภูญไชยนี้เป็น

อันสมริทธีด้วยเข้าของสัมปัตตะชุอันดีหลี มีบ้านใหญ่ทั้งหลายได้ ๒ พันบ้าน 

แลบ้านทั้งหลายน้ันเป็นอันประกอบด้วยตระพังวังโบกขะณีทั้งหลายเป็นอัน

ควรสนุกนักหนาชุแห่งดีหลีแล บ้านน้อยทั้งหลายนับบ่ได้แล คนทั้งหลาย

ประกอบด้วยสัทธาในศาสนาก่ชวนกันสร้างวัดวาอารามห้าพันหลัง วัดอัน

ใหญ่อันเป็นที่อยู่แห่งชาวเจ้าทั้งหลายอันมากับด้วยนางแต่เมอืงละโว้โพ้นนัน้ 

อนัทรงปิฏกะทัง้ ๓ ได้ห้าร้อยตนนัน้ เจ้าไททัง้หลายก่แจกสสิสะทัง้หลายแลอนสุสิสะ 

ท้ังหลาย หื้อไปรับทานชาวเมืองแลจ�ำเริญเมตตาภาวนาในอารามทั้ง ๒ พัน

บ้านอันเต็มชุแห่งวันนั้นแล เจ้าไทท้ังหลายอันอยู่ในเมืองละโว้อันมากับด้วย

นางว่าได้ห้าร้อยตนเท่านับแต่สังฆะเถรว่าอั้นดาย หมู่ลูกสิกท้ังหลายนับบ่ได้แล 

นางจามเทวีเอาศาสนาคือมหาเถรเจ้าทั้งหลายห้าร้อยตนนั้นมาหื้อรุ่งเรือง

	 ในเมืองหริภุญไชยดีหลีแล เมื่อภายลูนนางก่เลิกหาเจ้าภิกขุตนบ่หนุ่ม

บ่แกนักอันสลาดด้วยโวหารเทศนาดีนักได้ห้าร้อยตน ไว้หื้อเทศนาในอารามอัน

ได้ ๒ พันหลังนั้นทุกวันดีหลีแล ถัดนั้นนางหื้อเลิกหาบัณฑิตท้ังหลายหมู่รู้สูตร

แลมีเสียงอันดีได้ ๕๐ คน ไว้หื้อสูตรธัมม์แก่คนทั้งหลายหมู่อันฟังธัมม์สูตรนั้น

ในอารามทั้ง ๒ พัน นั้นแล แต่คนอันมาแต่เมืองละโว้นางหากหื้อเข้าพร้อมกัน

อยู่หนอีสานเมืองหริภุญไชยน้ีแล ยังชาวมิคคะสังคระนั้นนางห้ืออยู่หนปัจสิม 

ชาวนิคมะนั้นนางห้ือเข้าอยู่หนใต้ คนท้ังหลายฝูงน้ันอันเป็นเชื้อแต่เมืองคนอัน 

เกิดแต่ในสังเสทะชะ คือเขาหกคนอันเกิดในรอยตีนแรดรอยตีนช้าง รอยตีน 

งัวคะทิงนั้น นางหื้ออยู่ในเวียงหริภุญไชยวันนั้นแล เมื่อนั้นเมืองหริภุญไชยนี้อัน

บัวระมวลด้วยชาวเจ้าสังฆะแลนักปราชญ์ทั้งหลายแล อุปปาสะกะ อุปปาสิกกา 

ท้ังหลายอันมีสัทธาย่อมหื้อทานแลรักษาศีลมาก

	 เป็นอันสนุกเป็นดั่งเมืองฟ้าน้ันแท้ไส้ ถัดนั้นนางจามเทวีหื้อรักษา

แลปูจาเทวดาอันรักษาเมืองนี้แล ในเมื่อภายลูนนางคระนิงใจว่าลูกกู ๒ คนนี้

เป็นอันยังหนุ่มยังหน้อยแล ชอบว่าข้าเสิกศัตรูมาเบียนเกียนเมืองกูนี้ คนผู้ใด

อาจปองได้แก่กูน้ีจา นางคระนิงใจแล้วก่ราธนาเทวดาว่า ดูราเจ้าเทวดา 

ท้ังหลายลูกข้าทั้ง ๒ น้ีจุ่งหื้อได้เสวยราชสัมปัตติอันชอบประกอบด้วยราชะวัตร

แลหื้อมีช้างตัว ๑ อันมีริทธีอานุภาวะมากนัก อาจจักช�ำระข้าเสิกศัตรูนั้นก่หื้อ

เกดิมีแก่ลกูข้าแด่ เมือ่นัน้เทวดาอนัรักษาเมืองได้ยนิค�ำราธนานางดัง่อัน้ เทวดา 

ก่จิ่งชุมนุมกันว่าสันนี้ ดูราเจ้าเราทั้งหลายนางจามเทวีนี้มีคุณแก่เราทั้งหลาย

มากนั้น เราจักควรตอบคุณนางแท้ดีหลีดาย เราจักเอาช้างตัวประเสริฐ ๑ มา

ห้ือแก่นางเทอะ เทวดาทั้งหลายก่ร�่ำเปิงหาช้างตัวอันควรแก่นางดั่งอั้น เทวดาก่

หันช้างตัว ๑ อันประกอบด้วยลักขณะอันบัวระมวลงามชุแห่งมีตัวอันขาว 

 ประเหียนดั่งเงิน

	 มีงาทั้ง ๒ เขียวงาม อันจระเดินไปกับด้วยหมู่ช้างทั้งหลายแทบตีนดอย

อ่างสลุง๑ โพ้น เทวดาจ่ิงบันดลเข้าหัวใจช้างตัวนั้นหื้อจะลัดออกหนีจากหมู่หื้อ

อว่ายหน้ามาสู่ทิสสะหนใต้ เสมอดั่งจักมาสู่ที่อยู่เทวดาอันรักษาเมืองอันนี้ดีหลี 

เทวดาก่หื้อฝนตก ๗ วัน ๗ คืน ช้างนั้นก่ไต่มาด้วยข้างแม่น�้ำระมิงมาเถิงทิสสะ

หนเหนือเมืองหริภุณไชยนี้เรียกว่าจวบหั้นบัดน้ีนัย ๑ ว่า นางจามเทวีหื้อไปขอ

เอาช้างตัวนี้แห่งสุเทวะระสีดายว่าสันนี้ก่ว่านัย ๑ แล เมื่อนั้นคนทั้งหลายหัน

ช้างตัวประเสริฐอันมาอยู่แห่งหั้นเขาก่บอกแก่นางจามเทวี นางได้ยินข่าวว่า

ช้างมารอดนางก่คระนิงเถิงอันตนได้ราธนาเทวดานั้นก่ยินดีนัก นางจิ่งหื้อแต่ง

เครื่องปูจาทั้งหลายเป็นต้นว่าข้าวตอกดอกไม้และเครื่องตุริยะนนตรีไปรับเอา

ช้างนั้นมาไว้ในป่าไม้ยางหั้นก่อน แล้วจ่ิงหื้อแปลงโรงช้างภายหนอีสาน แล้วหื้อ

ประดับประดาด้วยผ้าพิดานแลผ้ากั้ง พ้อยหื้อแปลงเครื่องประดับช้างแล้วด้วย

แก้วทั้งหลายมากนักประการ

	 ดั่งเครื่องประดับช้างแก้วปัจจะยะนาเคียนแห่งเจ้าพญาเวสสันตระ

น้ันดีหลีแล แปลงแล้วก่หื้อไปน�ำเอาช้างตัวนั้นมาอยู่ในโรงนั้นแล้ว ก่จ่ิงหื้อ

เรียกหานักปราชญ์ตนรู้เพศนั้นมาหื้อพิจารณาวันคืนนักขัตตะฤกษ์ปัจสายา

นาทีอันดี ก่จิ่งเอาเครื่องประดับช้างไปประดับในตัวช้าง แล้วหื้อกระท�ำปูจา

ด้วยเครื่องปูจาทุกสิ่งแล้วจิ่งหื้อเล่นมโหรสพ ๓ วัน ๓ คืนหั้นแล ช้างตัวนั้นมีริทธี 

มากนักเมื่อตะวันเที่ยงคนผู้ใดหากได้มายืนอยู่ทัดส่องหน้าก่บังเกิดพยาธิอัน

ใหญ่เหมือนดั่งจักตายไปแท้นั้น คนผู้นั้นจ่ิงได้ไปปูจาช้างตัวนั้นด้วยข้าวตอก

ดอกไม้จิ่งหายดาย แต่นั้นไปนางจามเทวีค่อยสั่งสอนไพร่ฟ้ามนตรีทั้งหลายชอบ 

ทัสสะราชธัมม์วันนั้นแล ทัสสะราชธัมม์นั้นหื้อรู้สันนี้เทอะ ทานัง สีลัง ปริจาคัง 

อัชชะวัง มัททะ ตัมปัง อะโกธัง อวิหิสัญจัง หิงสัญจัง ขันตีจะ อะวิโลธะนัง 

อิจเสเตกุสลาธัมมา ราชาธัมมาติวุจจะเร เอเตกุสสะลาธัมมา มักว่า เอเตทะ

สุกุสสะลาธัมมา ยังธัมม์ทั้งหลายอันเป็นกุสละธัมม์ทั้งหลายสิบประการฝูงนี้ 

วุจจะเร นักปราชญ์เจ้าทั้งหลายกล่าว ราชะธัมมาอิติ ว่าเป็นจารีต

๑	   ดอยอ่างสลุงปัจจุบันอยู่ในเขตอ�ำเภอเชียงดาว จังหวัดเชียงใหม่

	 แห่งท้าวพญาแต่ก่อน ทานังอิติ คือว่าหื้อทานของแก่ท่านผู้หาบ่ได้ ๑ 

สีลังอิติ คือว่าศีลห้าหากมีในตนเท่ียงแท้แล ๒ ปริจาคังอิติ คือว่าหื้อทานใน

แก้วทั้ง ๓ อัชชะวังอิติ คือว่ามีทิฐีซื่อด้วยปากด้วยตนด้วยใจ ๔ มัททะวังอิต ิ

คือมีใจอันอ่อนในท่านผู้อื่นด้วยมุทุตา ๕ ตัปปังอิติ คือว่ากระท�ำเพียรห้ือร้อน

แก่บาป ๖ อโกธังอิติ คือมีเมตตาในสัตว์ทั้งหลายมวล ๗ อวิหิสัญจะอิติ คือว่า

บ่บีบเบียนสัตว์ทั้งหลายทั้งมวล ๘ ขันตีจะ คือว่าอดใจ ๙ อะวิโรธะนังอิติ คือ

ว่าบ่กระท�ำหื้อผิดใจท่านผู้อื่น ๑๐ ปัตติสิบประการนี้มีแก่ท้าวพญาตนใด พญา

ตนน้ันเรียกว่าตั้งอยู่ในทัสสะวิราชธัมม์แท้ไส้ นางจามเทวีก่ตั้งอยู่ในราชธัมม ์

ท้ังหลายสิบอันฝูงน้ีแล เมื่อนั้นยังมีลัวะผู้ ๑ ชื่อวิลังคะ อันเป็นขุนใหญ่แก่ลัวะ

ท้ังหลาย มันได้ยินข่าวว่านางจามเทวีมีรูปสรมอันงามนัก มันจักมักใคร่ได้เมือ

เป็นเมียมัน มันก่ใช้บ่าวมันผู้เป็นใหญ่กับทั้งบ่าวได้ ๕ คน กับทั้งของฝากได้แชก 

๑ ดีหลี๒ เขาก่เอามาถวายแก่นางจามเทวีแล

	 เขาก่บอกข่าวสารอันขุนเขาใช้มาว่าสันน้ี ข้าแห่งมหาเทวีเป็นเจ้า 

ขุนแห่งตูข้าผู้ช่ือว่าวิลังคะ อันอยู่ในทิสสะหว่างดอยลัวะโพ้น อันเป็นใหญ่แก่

ตูข้าแก่หมู่ลัวะแสร้งใช้ตูข้ามา เหตุจักใคร่ได้แม่เป็นเจ้าเมือเป็นนางอัคคะมเหสี

แก่ตนว่าอั้น เมื่อนั้นนางจามเทวีก่จารจากับด้วยคนใช้อันมาว่าสันนี้ ดูรานายใช้

กูบ่ได้หันขุนสูสักคราบนาเป็นดั่งรือนั้นจา คนใช้ขานค�ำว่า ขุนตูก่เป็นด่ังข้านี้แล 

นางจิ่งว่า ผิว่าขุนสูเป็นดั่งสูดายอย่าว่าเป็นผัวกูเทอะ แม่นว่าจักถูกมือกูก่บ่ควร

ห้ือถูก สูจุงลงหนีจากเรือนกูบัดเดียวนี้ ว่านางจามเทวีขับลัวะหนีหั้นแล ลัวะ

คนใช้มาหวังจักได้ยินค�ำดีพ้อยได้ยินค�ำร้ายเมือสู่เจ้าเขา เขาก่เล่าค�ำตามนาง

หื้อขุนเขาฟังชุอันแล ขุนลัวะนั้นหวังจักได้ยินค�ำดีพ้อยมาได้ยินค�ำร้ายมา

เถิงหูก่บังเกิดค�ำเคียด ก่จิ่งเอาริพลอันเป็นเสนาแห่งตนได้ประหมานแปดหมื่น

ลงมา

	 จากเมืองวิลังคะ มาตั้งทัพอยู่โท่งนาเต็ม ๓ โท้ง คนทั้งหลายเรียกว่า ๓ 

๒	   แชก หมายถึงเครื่องจักสานคล้ายตะกร้าทรงสูงใช้สะพายหลังส�ำหรับใส่ของ

สำ
นัก
ศลิ
ปะ
แล
ะวั
ฒน

ธร
รม

 มห
าว
ทิย
าล
ัยร
าช
ภัฏ
ลำ
ปา
ง



125 ธวัชชัย  ทำ�ทอง และคณะ

โท้ง มาต่อเท่าบัดนี้แล ขุนลัวะมาตั้งอยู่หั้นแล้วจิ่งใช้คนไปเถิงนางจามเทวีด้วย

โวหารแล้วว่า มึงนางจักมาเป็นเมียกูแท้นั้น แม่นจักมากูก่ใคร่รู้ บ่มากูก่ใคร่รู้นา 

นางจามเทวีก่จารจากับด้วยคนใช้ว่า ดูราคนใช้ท้ังหลายกูจักเป็นเมียแห่ง 

ขุนลัวะสูนั้นเป็นอันบ่ควรแท้ดีหลีแล สูลงหนีเมือเสียรีบพันเทอะ กันลัวะคนใช้

ออกหนีแล้วนางก่หื้อป่าวริพลเสนาตนหื้อรีบประดับช้างตัวอุดมแล้วหื้อเจ้า

มหันตะยัสสะขี่คอ เจ้าอินทะวะระ ขี่กลางหื้อควาญขี่ท้ายแล เจ้ามหันตะยัสสะ

ก่ออกไปกับด้วยหมู่ริพลอว่ายหน้าสับเพราะเซิ่งหมู่ลัวะทั้งหลายดูองอาจเป็น

ประดุจดั่งราชสีนั้นแล ลัวะทั้งหลายเขาก่หันขาเจ้าพี่น้องทั้ง ๒ อันมีช้างตัวอุดม

มาด้วยยัสสะบริวารดั่งอั้น เขาก่สะดุ้งตกใจกลัวนักบ่อาจจักท�ำรงทรงตนอยู่ได้ 

เขาทอดเครื่องสงครามมีต้นว่า

	 หอก ดาบ นั้นทั้งแปดหมื่นบ่เศษหลอ แม่นว่าเส้ือนุ่งในคิงก่แก้เสียบ่

หลอแก้ผ้าต้อยหนีเมือสู่ดอยแห่งเขาวันนั้นแล เมื่อภายลูนชาวเมืองก่เรียกเอา

กันไปเก็บเอาครัวอันลัวะทอดเสียนั้นได้มากนักแล เจ้าทั้ง ๒ พี่น้องประจนแพ้๓ 

ลัวะแล้วก่คืนมาแล เมื่อนั้นนางจามเทวีผู้แม่มักใคร่อภิเสกเจ้ามหันตะ ยัสสะ

กมุารอนัได้ ๗ ปี นัน้ก่อนก่จิง่หือ้หาเครือ่งอภิเษกมต้ีนว่า เสตสตั พัดพล้าว จาวมร 

ขระโจมหัวแล ดาบด้ามแก้ว แลเกิบตีนค�ำนั้นพร้อมชุอัน จิ่งหื้อชุมนุมมา 

ยังหมู่เสนาอามาตย์แลราชมนตรีแลพราหมณ์ฝูงดีแล มาพร้อมหื้อกระท�ำ

มังคละกริยาอุสสาภิเสกเจ้ามหันตะยัสสะหื้อเป็นพญาแล้วก่เล่นมโมรสพ ๗ วัน 

๗ คืน แล้วบัวระมวล เมื่อภายลูนก่หื้ออภิเสกเจ้าอินทะวะระหื้อเป็นอุปราชาเล่า

ห้ันแล นางจามเทวีมาเป็นนางพญาเสวยเมืองได้ ๗ ปี แปลงราชสัมปัตติไว้

	 แก่เจ้ามหันตะยัสสะหั้นแล เมื่อนั้นอินทะวะระคระนิงใจว่าสันนี้ 

แม่นกูได้เป็นพญาก่ดีกูก่ใคร่เป็นพญาดั่งพี่กูนั้นชะแล คระนิงแล้วก่จิ่งจารจา

กับด้วยแม่แห่งตนว่าสันนี้ ข้าแห่งแม่เทวีเป็นเจ้าพี่ข้าก่ดีข้าก่ดีก่เกิดในท้องแม่

ออกเจ้าตนเดียวนา พี่ข้าก่ได้เป็นพญาแล้วแล แม่นข้าก่ใคร่เป็นพญาดั่งพี่กูใน

๓	 แพ้ อ่านออกเสียงว่า “แป้” ในภาษาล้านนาหมายถึง ชนะ ตรงข้ามกับค�ำว่า ก๊าน อันหมายถึงแพ้

สำ
นัก
ศลิ
ปะ
แล
ะวั
ฒน

ธร
รม

 มห
าว
ทิย
าล
ัยร
าช
ภัฏ
ลำ
ปา
ง



126ตำ�นานมูลศาสนา

เมืองอัน ๑ นา เมื่อนั้นนางตนเป็นแม่ได้ยินค�ำเจ้าอินทะวะระอันกล่าวแก่ตนดั่ง

อ้ัน นางจิ่งกล่าวว่าดั่งนี้ ดูราเจ้าลูกรักแก่แม่เฝย ค�ำอันใดเจ้ากล่าวแม่นี้เป็นอัน

ควรแท้แล แม่นอั้นก่ดีเรานี้ได้มาอยู่เมืองละพูนที่น้ีเหตุเจ้าวาสุเทวะระสีดาย 

เหตุอ้ันแม่จักไปไหว้เจ้าวาสุเทวะระสีขอเรียนดูก่อน นางจามเทวีจารจากับด้วย

ลูกตนว่านี้แล้ว ก่จิ่งเรียกบัณฑิตผู้ ๑ อันฉลาดด้วยโวหารจารจามาแล้วกล่าวว่า

สันนี้ ดูราท่านจุ่งเอาค�ำตูแม่ลูกไปไหว้เจ้าวาสุเทวะระสีว่าสันนี้ ข้าแห่งเจ้าระสี

นางจามเทวีแสร้งใช้ข้ามาไหว้เจ้ากูตนมีบุญสันน้ี ข้าแห่งเจ้าระสี

	 ตนอุตตะมะ เจ้ากูหื้อไปขอเอาข้าแต่ส�ำนักแห่งพ่อข้าพญาละโว้โพ้นมา

เป็นท้าวพญาในเมืองหริภุญไชยนี้ ข้าก่ได้มาเป็นพญาในเมืองนี้แล ยังมีขุนลัวะ

ผู้ ๑ ช่ือว่าวิลังคะว่าอั้น มันก่เอาริพลมาว่าได้ ๘ หม่ืนดีหลีเพ่ือจักรบเอาตูข้า 

ลูกแห่งข้าผู้น้อยท้ัง ๒ นี้ก่เอาริพลออกไปรบก่แพ้ขุนลัวะวิลังคะราชนั้นแล้ว 

เม่ือภายลูนข้าก่อภิเษกลูกข้าผู้พี่คือว่า เจ้ามหันตะยัสสะหื้อเป็นพญาในเมือง

หริภุญไชยนี้แล้วแล ดั่งเจ้าอินทะวระผู้น้องก่ดี ข้าใคร่ขอหื้อได้เป็นพญาดั่งผู้พี่

ว่าอั้นนา ข้าขอเรียนแห่งเจ้าระสีตนอุตตะมะแด่ ท่านค่อยไปไหว้เจ้าระสีสันนี้ชุ

อันแด่เทอะ เมื่อนั้นราชบัณฑิตก่รับเอาค�ำนางจามเทวีแล้วก่เมือชุอัน ก่เมือบอก

แก่เจ้าระสีในดอยอุสุปัพพะตะนั้นด้วยดั่งนางหากสั่งชุอันหั้นแล เมื่อนั้นเจ้า 

วาสุเทวะระสีได้ยินค�ำนางห้ือมาบอกชุอัน จิ่งจารจากับด้วยคนว่าสันนี้ ดูรา

คนใช้จุ่งเมือบอกแก่เขาแม่ลูกทั้ง ๓ เทอะ ผิว่าอินทะวระจักใคร่เป็นพญาใน

เมืองแท้ดั่งอั้น ยังมีดอยอัน ๑ ชื่อว่า โชติปัพพะตา

	 มีทิสสะหนวันออกแห่งเมืองหริภุญไชยน้ีจา ภายหน้าดอยอั้นนั้นมีดอย

อัน ๑ ช่ือว่า ชุหะปัพพะตะ นั้นมีจิ่มแม่น�้ำสาระนะทีนั้นยังมีระสีตน ๑ ชื่อ 

พุทธชะติละ ท่านก่อยู่ในดอยอันนั้นแล จุงหื้อเจ้าอินทะวระไปไหว้เจ้าระสีตนนั้น 

แล้วจุ่งหื้อไปภายหน้า แต่นั้นยังมีดอยอัน ๑ ชื่อว่า ลุททะปัพพะตะ อัน ๑ เล่า

จา พราหมณ์ผู้ ๑ ชื่อว่า เขลางค์ อันอยู่หั้นจา ห้ือไปสู่พราหมณ์ผู้นั้นห้ือมันไป

ภายหน้า แต่นั้นยังมีดอยอัน ๑ ชื่อว่า เขางาม อันใกล้แม่น�้ำชื่อ วังกะนะที นั้น

๔	 คนรับใช้ หรือบริวาร

ยังมีระสีตน ๑ ชื่อว่าสุพรหมา อ้ันจา ท่านอยู่หั้นแล จุงหื้ออินทะวระไปไหว้เจ้า

ระสีตนนั้นแล้วจุ่งขอเอาสัมปัตติในส�ำนักเจ้าระสีตนนั้นเทอะ เจ้าวาสุเทวะระสี

เท่าสั่งราชบัณฑิตครานั้นแล้ว ราชบัณฑิตก่ลงมาไหว้นางจามเทวี ก่เรียกเจ้า 

อินทะวระมาแล้ว ก่บอกค�ำอนัเจ้าวาสเุทวะระสสีัง่ชอุนัหือ้เขาแม่ลกูได้รูไ้ด้ยนิพร้อม

กนั ชุอันหั้นแล เขาแม่ลูกท้ัง ๒ ก่ยินดีนัก เจ้าอินทะวระก่เอาแต่บ่าวแก้ว๔ ตน

	 แล้วก่มาอ�ำลาแม่ตนแล้วพ้อยไปไหว้พี่เจ้ามหันตะยัสสะ แล้วก่เอา

บริวารตนออกไปด้วยล�ำดับไปเถิงเจ้าระสีพุทธชาลิตตะนั้น แล้วก่บอกเหตุ

อันตนแก่เจ้าระสีชุอันหั้นแล เจ้าระสีก่บอกหนทางไปสู่พราหมณ์เขลางค ์

อนิทะวระราชกุมารก่ไปเถงิพราหมณ์เขลางค์หัน้แล ไปรอดแล้วท่านก่หือ้ของฝาก 

แก่พราหมณ์เขลางค์เป็นของจ้างพราหมณ์เขลางค์แล น�ำเอาราชกุมารไปสู่เจ้า 

สุพรหมระสี อินทะวระไปรอดเจ้าระสีแล้วก่ไหว้เจ้าระสีด้วยสักกะจะคารวะ

แล้วน่ังอยู่ที่อันควร เจ้าระสีจิ่งถามอาการอนัมาชอุนั เมือ่น้ันอนิทะวระจิง่ไหว้เจ้า

ระสีแลขอเป็นพญาในเมืองอัน ๑ ดั่งตนขอแห่งแม่ตนแล แม่หื้อไปเถิงเจ้า 

วาสเุทวะระสหีัน้แล เจ้าวาสเุทวะระสหีากหือ้ตนมาชุอนัแล เมือ่นัน้เจ้าสพุรหมระสี 

ได้ยินค�ำอันนั้นก่เข้าใจชุอัน แล้วจิ่งกล่าวแก่เจ้าอินทะวระว่าสันนี้ ดูราเจ้า

ราชบุตรมึงจักมีประโยชนะอันได้ กูหากจักห้ือแก่มึงด้วยด่ังใจมักชุอันชะแล 

เจ้าระสีกันกล่าวแล้วก่มากับด้วยพราหมณ์เขลางค์นั้น มาเล็งดู

	 ท่ี ๑ จิ่มแม่น�้ำสนุกดีนัก ระสีสุพรหมาก่เนรมิตเมืองอันใหญ่ ๑ กับ

พราหมณ์เขลางค์นั้นแล เหตุอันเมืองอันนั้นจิ่งได้ชื่อว่า เขลางค์นคร เพื่ออั้นแล 

ถัดนั้นเจ้าระสีพ้อยเนรมิตบ้านอันใหญ่ทั้งหลาย หื้อเป็นบริวารแก่เมืองอันนั้นก่

เสมอดนีกั คนทัง้หลายก่ดก่ีเกดิมมีากนัก ประกอบด้วยสมัปัตตชุิประการ วนั

นัน้แล เจ้าระสก่ีเวนหือ้แก่เจ้าอนิทะวระเสวยเป็นท้าวพญาในเมอืงเขลางค์นัน้แล 

เจ้าอนิทะวระเสวย ราชสัมปัตติแล้วก่จิ่งคระนิงใจเถิงแม่ตนมีใจมักใคร่ห้ือแม่ตน

นางจามเทวีได้มาหันราชสัมปัตติแห่งตน จักใคร่หื้อแม่ตนอาบน�ำ้ด�ำหัวในเมือง

เขลางค์นี้ แล้วท่านก่เรียกอามาตย์ผู้ ๑ มาจารจาว่า ดูราอามาตย์ มึงจุ่งไปเมือง

หริภุญไชยโพ้น มึงจุ่งเอาค�ำกูไปไหว้พ้ืนตีนแม่แห่งกูด้วยคารวะ แล้วมึงจุงบอก

แก่แม่กูว่าสันนี้ ข้าแห่งมหาเทวีเป็นเจ้าบัดนี้ลูกท่านอินทะวระได้เป็นพญาใน

เมืองเขลางค์นครโพ้น แล้วจักใคร่ได้เจ้า

	 มหาเทวีเมือหันเมืองอันเจ้าสุพรหมาระสีหากเนรมิตกับท้ังบ้านใหญ่

บ้านน้อยทั้งหลายแลริพลโยธาทั้งหลายแลหื้อแก่เจ้าลูกท่านนั้นแลว่าอั้น จิ่งใช้

ข้ามาไหว้พื้นตีนมหาเทวีเจ้าเพื่อนิมนมหาเทวี เจ้าดาย ข้าขอมหาเทวีเจ้าได้เมือ

หันราชสัมปัตติลูกท่านเทอะ พญาอินทะวระแต่งของฝากแล้วหื้อมาไหว้แม่ตน

เถิงเมืองหริภุญไชยวันน้ันแล อามาตย์ก่เอาราชสัมปัตติข่าวสารเจ้าตนลูกกับทั้ง

ของฝากมาไหว้มาถวายแก่เจ้าตนแม่ชุอันหั้นแล เมื่อนั้นนางจามเทวีได้ยินค�ำ

อันลูกตนหากสั่งมาเถิงตนชุอัน นาง ก่บังเกิดใจยินดีนักจักใคร่หันราชสัมปัตติ

ลูกแห่งตน ก่จิ่งเอาข่าวสารไปบอกแก่เจ้ามหันตะยัสสะตนพ่ีหั้นแล เม่ือนั้น

มหันตะยัสสะได้ยินข่าวสารว่าน้องตนได้เป็นพญาดั่งอั้น ท่านก่ยินดีแม่นว่าแม่

ตนจักไปหันสัมปัตติน้องตน ท่านก่เพิงใจก่จิ่งไขอธิบายตนว่า แม่ออกจักไปก่ดี

แลแด่ นางจามเทวีก่เอาริพลโยธาแห่งตนออกไป

	 จากเวียงหั้นแล เมื่อนั้นอินทะวระรู้ข่าวว่าแม่ตนมาดั่งอั้น ก่จิ่งเอาริพล

เสนาตนมารับแม่ตนเถิงกลางทาง ก่น�ำเอาแม่เมือสู่เมืองตนห้ันแล เมื่อนั้นนาง

จามเทวีเมือรอดแล้วก่หันราชสัมปัตติแห่งลูกตนบัวระมวลชุอันงามนัก นางก่

ยินดีนัก นางก่หื้อหาเครื่องอภิเษกมาบัวระมวลชุอันหั้นแล นางก่หื้อชุมนุม

มายังหมู่เสนาอามาตย์ราชมนตรีทั้งหลายก่กระท�ำอภิเษกลูกท่าน เจ้าอินทะวระ 

หื้อเป็นพญาแล้วก่เล่นมหรสพ ๗ วัน ๗ คืนแล นางคระนิงเถิงคุณเจ้า 

สุพรหมาระสีเนรมิตบ้านเมืองหื้อแก่ลูกตนนั้น นางก่ข้ึนไปไหว้เจ้าระสีในดอย

เขางามนั้นแล นางก่จารจากับด้วยเจ้าระสีด้วยถ้อยค�ำอันประจิตนัก เจ้าระสี 

ก่จารจากับด้วยนางว่าสันนี้ ดูรามหาเทวีลูกท่านมาขอบ้านเมืองแก่กู กูก่หื้อ

ตามใจมักชุอันนี้แล นางก่ขานค�ำเจ้าระสีว่า เออข้าแก่เจ้ากูระสีตนอุตตัมมะ 

ข้าน้อยก่ยนิดใีนขรูณาเจ้ากูมากนัน้ เจ้าก่จุงจ�ำเริญสวัสสดีทีฆาอายุแก่เจ้ากูเทอะ 

นางจามเทวีจารจากับด้วยระสีแล้วก่ลง

	 มาสู่เมืองเขลางค์หั้นแล เมื่อนั้นอินทะวระราชน้ันก่ระนึกเถิงคุณแม่ตน 

จักใคร่ตอบคุณแม่แห่งตน จิ่งห้ือแปลงมณฑปอัน ๑ แล หื้อประดับด้วยผ้า

พดิานอนัประจติแล้วจิง่ห้ือหาเคร่ืองอาบน�ำ้ด�ำหวับวัระมวลชอุนัแล้ว ก่จิง่ราธนา 

แม่ขึ้นในมณฑปนั้น ช�ำระสระสรงพญาตนแม่ ก่หื้อตีกลองเคร่ืองตุริยะนนตรี

แลอุ่นเมือง ประกอบด้วยเสียงอันสนุกแท้ไส้ นางตนแม่อาบน�้ำด�ำหัวบัวระมวล

ชุอันแล้วก่ลงมาอยู่ส�ำราญในท่ีอยู่ พญาอินทะวระจิ่งหื้อยอเอาโภชนะอาหาร

ของกินมาถวายแก่แม่ตน พ้อยห้ือแต่งเครื่องอลังการผ้าผ่อนม้าวใส่แขนแหวน

ใส่นิ้วมือแลกุนทนหู แลจักเกล้ามาถวายแก่แม่ตนชุอันแล ถัดนั้นอินทะวระก่

แต่งสนามที่ ๑ หื้อนางตนแม่อยู่กินเล่าวันนั้นแห่งหั้นก่เรียกว่าเมืองล�ำปาง๕ มา

ต่อเท้าเถิงกาลบัดนี้แล นางจามเทวีอยู่ในเมืองเขลางค์ได้ ๖ เดือน นางก่สั่งลูก

ตนแล้วก่คืนมาสู่เมืองหริภุญไชยวันนั้นแล

	 นางจามเทวีมารอดแล้วค้อมได้ ๗ วัน ก่บังเกิดพยาธิแลขงขวายยาบ่

หายก่เสี้ยงอายุไปแล อาจารย์บางพร่องว่านางมารอดได้ ๒ เดือนจิ่งสิ้นอายุก่

ว่าแล เมื่อนั้นพญามหันตะยัสสะแต่งส่งสะการแม่ตนแล้วหื้อแปลงประสาท

หลัง ๑ ในป่ายางแลก่ส่งสะการแห่งห้ัน แล้วเอาดูกนางเลียบมาด้วยหนวันตก

เวียงแล ก่อเจดีย์อัน ๑ ภายใต้เวียงหริภุญไชยแล้วก่ถะปันนาตั้งกระดูกแม่ตนไว้

ในเจดย์ีอนัเรยีกชือ่ว่า สวัุณณะเจดย์ีจังโก ก่ไว้เครือ่งประดับกบัทัง้ช้องแลหวีแม่ตน 

ภายพื้นต�่ำรองดูกนางนั้นหั้นแล ส่วนว่าช้างมังคละก่สิ้นชีวิต พญาหื้อเอางาช้าง

ท้ัง ๒ มาฝังไว้พ้ืนภายต�่ำรองเครื่องประดับนั้นเล่าแล แต่น้ันไปเมื่อหน้าเจ้า

มหนัตะยสัสะเสวยราชสมัปัตตบ่ิหือ้ผดิทสัสะราชธมัม์ ราชะสัง่สอนเสนาอามาตย์ แล

ชาวเมืองบ่ห้ือผิดตามจารีตโบราน ท่านมีอายุได้ ๘๐ ปีบัวระมวลแล้ว 

ก่จุติตายแล้วไปสู่สวรรค์เทวะโลกวันนั้นแล ลูกท่านผู้ช่ือ กุมมัญชะ ได้เสวย

๕	 เมืองล�ำปาง ในท่ีนี้หมายถึงเวียงพระธาตุล�ำปางหลวง

เมืองแทนพ่อหั้นแล พญาอินทะวระเสวยเมืองเขลางค์โพ้นก่บังเกิดพยาธิก่

	 เสี้ยงอายุไปแล อามาตย์ท้ังหลายส่งสะกานแล้วเอาดูกมาก่อเจดีย์ไว้ 

ในป่าไม้ยางในเมืองหริภุญไชยนี้เล่าแล พญากุมมานัญชะเสวยเมืองได้สิบปีก่

ส้ินอายุแล ถัดนั้นเจ้ารุทันตะกินเมืองแทนได้ซาว ๗ ปี ก่สิ้นอายุแล ถัดนั้นเจ้า 

สุวัณณะมัญชุเสวยเมืองได้ ๓๐ ปี ถัดนั้นเจ้าสังสาระเสวยเมืองแทนได้ ๑๐ ปี ถัด

น้ันเจ้าปทุมมะเสวยเมืองได้ ๓ ปี ถัดนั้นเจ้ากุละเทวะเสวยเมืองได้ ๗ ปีแล ถัดนี้

เจ้ามหาราชอยู่เมืองยัสสะปาละนครมาชิงเอาเมืองหริภุญไชยนี้เสวยได้ปี ๑ 

พญาผู้ ๑ ชื่อรักขระยะพ้อยมา ชิงเอาเล่าเป็นพญาได้เดือน ๑ ถัดนั้นพญากุละ

เทวะเจ้าเมืองเก่า ฮอมเอาริพลโยธามาชิงเอาเมืองหริภุญไชยนี้เล่าปี ๑ ปลาย 

๓ เดือน สิ้นอายุห้ันแล ถัดนั้นเจ้าตัคคะราชกินเมืองแทนได้ ๔ ปีปลาย ๗ เดือน 

ถัดนั้นเจ้ารัตตะราชแทนเมืองได้ ๑๐ ปี ปลาย ๒ เดือน ๑๔ วัน เส้ียงอายุแล ถัด

นั้นเจ้าคุตตะราชแทนก่ได้ ๔ ปี ปลาย ๒ เดอืน ๑๖ วัน ก่สิน้อายแุล ถดันัน้เจ้า 

เสละราชแทนได้ ๓ ปี ก่เสีย้งอายไุปแล

	 ถัดนั้นพญาโรชะแทนหกเดือน ถัดน้ันพญากะละยาณะแทน ๒ ปี 

ปลาย ๓ เดือน ถัดนั้นพญามุตตะราชแทนได้ ๒ ปี ปลาย ๓ เดือน ถัดนั้นพละกะ

ราชเป็นพญาแก้วหาญนกัพาเอารพิลไปตัง้อยูใ่นเมอืงละโว้ พญาละโว้ชือ่อจุสติตะ 

จักกะวัตติ มันเอาริพลออกไปจากเมืองเพื่อจักรบพญาพละกะราชนั้น 

เม่ือนั้นพญาผู้ ๑ ชื่อว่า วระราชอยู่ในเมืองสรีธัมมะราชรู้ข่าวว่าพญาทั้ง ๒ จัก

รบกันด่ังอั้น ก่เอาริพลเสนาโยธามาผ่าหมู่พญาทั้ง ๒ หื้อพ่ายหนีมาสู่เมือง 

หริภุญไชยทั้ง ๒ ตน พญาละโว้มารอดก่อน พญาเข้าอยู่เวียงหริภุญไชยห้ันแล 

พญาพละกะราชน้ันพลดัเมอืงหรภิญุไชยนีก่้หนีไปหนใต้โพ้นหนัแล พญาอจุสติตะ 

จักกะวัตติได้กินเมืองหริภุญไชยนี้ ๓ ปี ยังมีพญาผู้ ๑ ชื่อว่า กัมโพชชะ ก่มารบ

เอาพญาอุจสิตตะจักกะวัตติก่แพ้ พญากัมโพชชะก่พ่ายหนีแล ละเครื่องช้าง

เครื่องม้าเครื่องเสิกหอกดาบเสีย พญาอุจสิตตะจักกะวัตติก่หื้อไปเก็บเอา พญา

ก่หื้อกระท�ำปูจาเทวดาอันรักษาเมือง

๖	 เมืองสุธรรมวดี หรือเมืองสะเทิม เป็นเมืองของกลุ่มชาติพันธ์มอญโบราณ

	 หริภุญไชย ก่ราธนาเทวดาว่าสันนี้ ดูราเจ้าเทวดาทั้งหลายผิว่าพญา

กัมโพชชะเอาริพลเสนามาเอาเมืองหริภุญไชยนี้แท้ อันเทวดาจุงห้ือสิบหายต้วง

เสี้ยงเทอะ พญาก่ตั้งจารึกไว้ในหินแล้วก่หื้อฝังในหนทางวันออกเมืองหริภุญไชย

วันนั้นแล มันเสวยเมืองได้ ๓ ปีก่เสี้ยงอายุไปวันนั้นแล ถัดน้ันเจ้า 

ผู้ ๑ ช่ือ กะมะละราช ได้เป็นพญาแทนได้ ๒๐ ปี ก่เสี้ยงอายุไปวันนั้นแล เมื่อ

น้ันหื้อผีห่าตกเมืองหริภุญไชยนี้ คนทั้งหลายก่ออกหนีไปอยู่เมืองสุธัมมะนคร๖ 

โพ้นหั้นแล ชาวเมืองหริภุญไชยนี้กันว่าเถิงระดูข้าวใหม่ก่เอาข้าวใหม่ใส่แพ ยอง

ไปหาปู่หาย่าเขาชุปีเมื่อนั้นหั้นแล ถัดนั้นพญาตน ๑ ชื่อ จักกะวัตติ ก่เอาริพลมา

แต่เมืองอัน ๑ ชื่อ อภิภูยะนคร นั้นมาเอาเมืองหริภุญไชยนี้เสวยเมืองได้ ๙ ป ี

ก่ส้ินอายุไปแล ถัดนั้นพญาผู้ ๑ ชื่อ วาผุเทวะ ได้เป็นพญาแทนได้ ๓ ปี ก่เสี้ยง

อายุแล ถัดนั้นพญาผู้ ๑ ชื่อว่า ภิญโญราช ได้เป็นพญาแทนหันแล ถัดนั้นพญาผู้ 

๑ ชื่อว่า เสละราช ได้เป็น

	 พญาเป็นแทนได้ ๒๘ ปี ก่สิน้อายแุล ถัดนัน้พญาตน ๑ ช่ือว่า กญัญะราช 

ได้เป็นพญาแทน ๖ ปี ก่ส้ินอายุแล ถัดน้ันพญาผู้ ๑ ชื่อ ลังกะราช แทนได้ ๑๔ ปี 

ก่ส้ินอายุไปหั้นแล ถัดนั้นพญาผู้ ๑ ชื่อว่า พินทาวระ แทนได้ ๒๐ ปี ก่สิ้นอายุ 

ถัดนั้นอินทะวระแทนได้ ๓๐ ปี ก่เสี้ยงอายุไปละ ถัดนั้นพญาผู้ ๑ ชื่อว่า ทิตตะนา 

ได้เป็นพญาแทนสิ้นกาลนานมันก่เอาริพลลงไปหนใต้เพื่อจักเอาเมืองละโว้โพ้น 

กันว่าไปรอดแล้วก่ตั้งทัพอยู่ภายนอกเวียง แล้วก่ใช้คนไปบอกแก่พญาละโว้ว่า

สันน้ี ผิพญาละโว้จักหื้อเมืองแก่ตูก่จุงบอกมาเทอะ ผิว่าจักรบก่จุงบอกมา

เทอะ เม่ือน้ันพญาละโว้ได้ยินค�ำคนใช้มาบอกดั่งอันก่เคียดมากนัก ก่จิ่งใช้คน

แห่งตนออกไปตอบ แก่พญาอาทิตตะสันนี้ กูนี้ไป่หื้อเมืองกูแก่ไผง่ายดาย เรา

จักกระท�ำธัมมะยุทธกับด้วยกันก่อนชะแล สูอยู่ภายนอกสูจุงก่อมหาเจติยะ

แล้วด้วยดินละอิดภายนอก ตูอยู่ภายในตูจักก่อเจติยะอัน ๑ ภายในอันใหญ่

อันสูงห้ือมีประหมานเท่ากันดีหลี เจดีย์ผู้ใดแล้วก่อนนั้นเรียกว่ามันแพ้ ชะแล

	 ผิว่าเจดีย์ใผแล้วลูนเรียกว่ามันผู้นั้นพ่ายชะแล ผิว่าสูแพ้สูก่จุงเอาเมือง

กู ผิว่ากูแพ้สูก่เอาสูเป็นข้านับเสี้ยงชะแล แม่นได้ปี ๑ ก่ดี ๒ ปีก่ดีจิ่งแล้วก่ช่าง

เทอะ เมื่อนั้นพญาได้ยินค�ำแต่คนใช้ พญาก่รับเอาว่าดีดีแล พญาทั้ง ๒ ก่ผัด

เดือนวันยามพร้อมกันแล้ว ผู้อยู่ภายนอกก่หื้อก่อภายนอก พญาอยู่ภายในก่หื้อ

ก่อภายในพร้อมกันในวันเดียวยามเดียวแล้วแท้หั้นแล พญาละโว้ก่หื้อก่อด้วย

ดินละอิดขึ้นพอดีท่านหื้อหาช่างตียอดปราสาทมาหื้อตียอดเจดี แล้วเอาผ้ามา

หุ้มแล้วเอาขึ้นต้ังเหนือดินละอินอันก่อนั้นแล้วก่ห้ือตีกองไชยแล้วแลโห่ ๓ ที่ 

แล้วหื้อสาธุการ ๗ ทีหั้นแล เขาก่อเจดีย์ภายนอกนั้นเขาก่ได้ยินเสียงกลองไชย

แลเสียงโห่สาธุการนั้น ต่างคนต่างผ่อภายในเมืองละโว้นั้นก่หันเจดีย์อันแล้ว

ด้วยวิธีอันนั้น เขาก่พ่ายหนีแม่นว่าพญาเขาก่พ่ายหนีหั้นแล พญาละโว้หันเขา

พ่ายหนีดั่งอั้นก่ป่าวริพลทั้งหลายออกขับเอาช้างม้าแลเครื่องหอกเครื่องดาบ

แลหมู่คน

	 อันหนีบ่ได้มาเป็นข้าข่อยมากนักวันน้ันแล ริพลพญาอาทิตตะอันยัง

น้อยมันก่มาสู่เมืองหริภุญไชยนี้เล่าห้ันแล เจดีย์อันก่อภายในเมืองละโว้นั้นเขา

เรียกว่า พระเจดีย์พราง แลเจดีย์อันก่อภายนอกเมืองนั้นเขาก่เรียกว่า เจดีย์เมง 

แลเมื่อนั้นพญาละโว้เรียกเสนาตนมาประชุมนุมพร้อมกันทุกคนแล้วกล่าวว่า 

ดูราเสนาทั้งหลายพญาอาทิตตะนั้นมันใส่ใจว่าเรานี้ดุจด่ังใช่ท้าวพญาผู้ใหญ่

ดีหลี ดูแควนเราก่เอาริพลมาตั้งอยู่ภายนอกเมืองเรา เรากระท�ำธัมมยุทธแพ้มัน

แล้วสันน้ีแล สูยังคระนิงสันใดแก่มัน ในขณะนั้นยังมีเสนาผู้ ๑ หาญนักจ่ิงขาน

ค�ำพญาเจ้าตนว่าสันนี้ ข้าแห่งพ้ืนตีนสมเด็จมหาราชเจ้า มหาราชเจ้าเลี้ยงผู้ข้า

ค่านี้ ข้าบ่หื้อท่านดูแควน มหาราชเจ้าแด่ เหตุนั้นสมเด็จมหาราชเจ้าจุงห้ือริพล

แก่ข้าเทอะ ข้าจักไปเอาเมืองหริภุญไชยนั้นมาถวายแก่มหาราชเจ้าแล เม่ือนั้น

พญาละโว้ก่ยินดีได้ยินค�ำเสนาขาน

	 แก่ตนว่าสันนี้ พญาก่เพิงใจนักดีแลห้ือชุมนุมหมู่โยธาทั้งหลายมากล่าว

ว่าสันนี้ ดูราหมู่โยธาสูจุงไปกับด้วยเสนาผู้นี้ สูจุงอยู่ในอาญญามันชุคน สูจุง

ชวนกันไปเอาเมืองหริภุญไชยตวงได้บ่ได้อย่ายอมเน้อ เมื่อนั้นหมู่โยธาทั้งหลาย

ขึ้นมาด้วยล�ำดับรอดแล้วก่ตั้งทัพอยู่หนวันออกเมืองหริภุญไชยนี้แล้ว ก่ใช้คน

เข้าไปบอกแก่พญาอาทิตตะแล้วว่าสันนี้ พญาจักหื้อเมืองแก่ตูรือรู้ว่าจักออกมา

รบกับด้วยตูนี้จา พญาอาทิตตะได้ยินค�ำอันนั้นเป็นอันเคียดนักจิ่งชุมนุมเสนา

โยธาตนแล้วกล่าวว่า ดูราเสนาท้ังหลายบดันีช้าวละโว้มาว่าจกัเอาเมอืงหรภิญุไชย

น้ีแล สูทั้งหลายจักว่าสันใดนั้นจา เสนาทั้งหลายขานค�ำพญาว่า ข้าแห่งมหาราช

เจ้าเราจักควรกระท�ำธัมมะยุทธอัน ๑ ก่อนชะแล เมื่อนั้นพญาจิ่งใช้คนออกไป

บอกแก่ชาวละโว้ว่าสั้นนี้ เยียะกล่าวแก่เสนาปะติเทอะ เรากระท�ำธัมมะยุทธ

กับด้วยกันชะแล ตูทั้งหลายจักขุดหนองน�้ำอัน ๑ บ่ไกล

	 เมืองค่าได้นี้ชะแล สูจุงขุดหนองอัน ๑ จิ่มตีนดอยโพ้นห้ือแล้วด้วยส้น

หอกอย่าเอาหล้ัวและเสียมขุดหนอง ชาวใดแลมีน�้ำก่อนนั้นเรียกว่าชนะมีแก่

ชาวนั้นชะแล ชาวใดมีน�้ำลูนแก่ชาวใดเรียกว่าอัปปะราไชยมีแก่ชาวนั้นชะแล 

เม่ือนั้นเสนาปัตติชาวละโว้ก่รับเอาว่าดีดี ก่ห้ือหมายยามพร้อมกันท้ัง ๒ ป่าง 

แล้วก่ขุดด้วยส้นหอกแท้หั้นแล พญาอาทิตตะนั้นเมือวันขุดด้วยส้นหอกเม่ือคืน

ขุดด้วยหลั้วแลเสียมหั้นแล พันดั่งชาวละโว้นั้นเมื่อวันก่ดีเมื่อคืนก่ดีก่ขุดด้วยส้น

หอกแล เหตุดั่งอั้นหนองชาวหริภุญไชยก่แล้วน�้ำก่ออกก่อน ก่ห้ือตีกลองแลโห่

ด้วยเสียงมากนัก เมื่อนั้นชาวละโว้ได้ยินเสียงกลองแลเสียงโห่มากนักดั่งอั้น เขา

ก่พ่ายหนีละช้างม้าแลเครื่องเสิกเสีย ชาวหริภุญไชยก่ออกมาเก็บเอาเข้าไต้เข้า

ถุง ก่ขับเอาช้างม้าและเครื่องเสิกหอกดาบได้มากนักดีหลี เอามาถวายแก่พญา

เจ้าแห่งตนวันนั้นแล กล่าวยังมูลศาสนาผูกถ้วน ๖ ก่สมเร็จสระเด็จ

	 มูลศาสนาผูก ๖ ทุขนานชินาเป็นผู้หัตถะกัมอุปถัมภะกะมหาสวาธุ

ครูบาเจ้า เพื่อหื้อแล้วแก่ค�ำเจตนาแก่ท่านแล ด้วยเตชะกุสละบุญอันได้เขียน

ธัมม์นี้ ขอจุงหื้อข้าได้เถิงอรหันตาตน ๑ ในส�ำนักแห่งพระอริยะเมตไตยยะเจ้า

อันจักเกิดมาภายหน้านี้แท้อย่าคลาดอย่าคลาแด่เทอะ

